
				এই পাতাটির মুদ্রণ সংশোধন করা প্রয়োজন। 
ঘেজন
কেস্পা নামক পূর্ব বর্ণিত জনপদের উত্তর পূর্ব কোণে, নূ্যনাতিরেক তিন মাইল দূরে—“বেজন” নামে প্রসিদ্ধ এক প্রাচীন গ্রাম আছে। তন্মধ্যবর্তী প্রান্তরস্থিত এক ইষ্টকনিৰ্ম্মিত ভগ্ন প্রাচীরের পাশ্বদেশে শ্রেণীবিন্যস্ত নানা আকার প্রকারের বহুসংখ্যক প্রস্তর-মূৰ্ত্তি দৃষ্টিপথে পতিত হয়। উক্ত মূর্তি নিচয়ের মধ্যে শঙ্খ-চক্র-গদা-পদ্মধারী যে দুইটী চতুভূজ নারায়ণ মূৰ্ত্তি অবস্থিত, ঐ মূৰ্ত্তিদ্বয়ই সৰ্ব্বাপেক্ষ আকারে বৃহৎ এবং হুচারুরূপে নিৰ্ম্মিত ।
গ্রামবাসীদিগের মুখে এইরূপ জ্ঞাত হওয়া যায়—পূর্বে এই গ্রাম মধ্যে বহুসংখ্যক প্রস্তর-মূৰ্ত্তি বিদ্যমান ছিল ; নানাদেশবাসী পৰ্য্যটকগণ তৎসমুদয়ের অধিকাংশই গ্রহণ করিয়াছে। তদ্ভিন্ন যে সমস্ত মূৰ্ত্তি এই জনপদের নানা স্থানে বিক্ষিপ্ত ছিল, সেই সমুদয় বৃটিশ গভর্ণমেণ্ট কর্তৃক সংগৃহীত হইয়া পল্লীমধ্যবর্তী ক্ষুদ্র এক গৃহে রক্ষিত হইতেছে। সেই সমুদয়ের মধ্যে পদ্মাসনে আসীন প্রকাণ্ড এক বুদ্ধ মূৰ্ত্তিই উল্লেখযোগ্য । ইহার আসন সংলগ্ন পশ্চাৎবর্তী প্রস্তর-ফলকে ক্ষুদ্রাকারের নানাবিধ মূৰ্ত্তি নিৰ্ম্মিত আছে। এতদ্ব্যতিরেকে ক্ষুদ্র ও বৃহৎ জার যে সমস্ত মূৰ্ত্তি আছে, সেই সমুদয়ই বিকলাঙ্গ। কোনটা মস্তক বিহীন ; কোনটর বা অঙ্গ বিশেষ বিধ্বস্ত ।
গ্রাম মধ্যবর্তী প্রান্তরের দুই এক স্থানে স্তুপীকৃত ইষ্টকরাশি দৃষ্টিপথে পতিত হয়। এতৎসম্বন্ধে জনশ্রুতি এই যে, প্রাচীনকালে জনৈক নৃপতি

